
ТЛУМАЧАЛЬНАЯ ЗАПІСКА

Дысцыпліна “Фалькларыстыка” прадугледжана агульнаадукацыйным стандартам і тыпавым вучэбным планам падрыхтоўкі студэнтаў па спецыяльнасці 1-21 05 01 “Беларуская філалогія”. Змест дысцыпліны “Фалькларыстыка” абумоўлены аб’ектам вывучэння. 
Дысцыпліна “Фалькларыстыка” з’яўляецца адной з базісных дысцыплін агульнаметадалагічнага характару і ўключана ў пералік дысцыплін сацыяльна-гуманітарнага цыкла вучэбнага плана спецыяльнасці “Беларуская філалогія”.

Вывучэнне дысцыпліны “Фалькларыстыка” звязана з вырашэннем пытанняў аб асаблівасцях фальклору як віду мастацтва, аб спецыфіцы фальклорных жанраў, аб сродках стварэння рэальных і фантастычных вобразаў, аб асаблівасцях паэтыкі фальклорных жанраў. Знаёмства з багацейшым духоўным скарбам народа – важная ўмова выхавання моладзі – патрыётаў сваёй краіны, грамадзян з высокім узроўнем нацыянальнай годнасці. Пры асвятленні ўсіх фальклорных тэм робіцца акцэнт на тым, што фальклор – важная крыніца ідэйна-патрыятычнага, маральнага і эстэтычнага выхавання асобы.

Мэта вывучэння дысцыпліны “Фалькларыстыка” – фарміраванне ў студэнтаў навуковых, тэарэтычна абгрунтаваных уяўленняў пра фальклор як мастацкую сістэму, яго адметныя нацыянальныя асаблівасці, сувязь з вуснай народнай творчасцю іншых славянскіх народаў, месца ў сучаснай культурнай парадыгме. Мэтай дысцыпліны з’яўляецца азнаямленне студэнтаў з асноўнымі тэарэтычнымі фалькларыстычнымі паняццямі, гісторыяй беларускай фалькларыстыкі, спецыфікай вуснай народнай творчасці, асаблівасцямі яе жанраў, праблемамі ўзаемаадносін з літаратурай, сучасным станам бытавання фальклору, з яго лакальна-рэгіянальнымі асаблівасцямі. Асноўная мэта дадзенага курса – сфарміраваць у студэнтаў навуковае ўяўленне пра фалькларыстыку як навуку, пра родавую спецыфіку фальклору, пра заканамернасці і асаблівасці развіцця традыцыйнай вербальнай духоўнай культуры беларусаў ва ўсёй яе разнастайнасці, выпрацаваць навыкі прафесійнага фалькларыстычнага аналізу. 

Асноўныя задачы вывучэння дысцыпліны наступныя: 

– авалоданне пытаннямі тэорыі і гісторыі фальклору, прынцыпамі яго класіфікацыі і сістэматызацыі; 

– знаёмства з фальклорнымі жанрамі, якія ў сукупнасці ўтвараюць мастацкую сістэму, дэталёвае спасціжэнне кожнага з фальклорных жанраў у агульнатэарэтычным і практычна-побытавым аспектах, выпрацоўка навыкаў аналізу фальклорных твораў; 

– авалоданне методыкай гістарычнага і семантычнага даследавання тэкстаў;

– фарміраванне ў студэнтаў як асноў канцэптуальнага фалькларыстычнага мыслення, так і неабходнай гісторыка-тэарэтычнай метадалагічнай базы для паспяховага засваення будучымі філолагамі не толькі ведаў, але і выхавання ў іх рысаў нацыянальнага этыкету.

Студэнтам неабходна ведаць:

– этапы развіцця фалькларыстыкі, яе прадмет, аб’ект, метады, школы і дзейнасць іх прадстаўнікоў;

– характар і прыроду, сутнасць і тэматыку фальклорнай творчасці, яе спецыфіку і агульныя рысы з рознымі відамі мастацтва;

– асаблівасці бытавання і функцыянавання фальклорных твораў на розных этапах развіцця;

– жанравую сістэму і паэтыку фальклору.

Студэнты павінны ўмець:

– аналізаваць фальклорныя творы з улікам іх ідэйна-мастацкай цэласнасці ў этнаграфічным кантэксце;

– сістэматызаваць і абагульняць фактычны матэрыял, які адлюстроўвае асаблівасці семантыкі і функцыянавання фальклорных твораў розных жанраў, гістарычных перыядаў і субкультур;

– выяўляць аб’ектыўныя заканамернасці ўзнікнення, функцыянавання і згасанне твораў розных фальклорных жанраў;

– характарызаваць фалькларыстычныя школы і напрамкі.

Вывучаючы матэрыялы асобных раздзелаў фалькларыстыкі (тэорыі фальклору, метадалогіі і гісторыі фальклору), студэнты павінны засвоіць важнейшыя палажэння і паняцці, зразумець сутнасць фальклорнага працэсу ў яго гістарычным развіцці, асэнсаваць яго дынаміку, змены ў жанравым складзе, адметнасці ідэйна-тэматычнага зместу, вобразнай сістэмы, а таксама характар канфлікту і спосабы адлюстравання рэчаіснасці, асаблівасці агульнай перыядызацыі гісторыі вуснай народнай творчасці.

Вывучэнне дысцыпліны “Фалькларыстыка” садзейнічае паспяховаму практычнаму авалоданню навыкамі фіксацыі фальклорна-этнаграфічных звестак, работы з першакрыніцамі – архіўнымі і хрэстаматыйнымі матэрыяламі, працы з асноўнай манаграфічнай фалькларыстычнай літаратурай і дадатковай. У працэсе лекцыйных заняткаў студэнты павінны засвоіць асноўныя пытанні тэорыі фальклору і заканамернасці яго развіцця, каштоўнасны змест традыцыйнай культуры, а таксама зразумець сутнасць гістарычнай дынамікі фальклорных жанраў, засвоіць паняцці роду і жанру, спасцігнуць прынцыпы класіфікацыі і сістэматызацыі фальклорных жанраў . Студэнты павінны атрымаць практычныя навыкі запісваць, рабіць камеральную апрацоўку сабраных фальклорна-этнаграфічных звестак, правільна іх афармляць, пашпартызаваць фальклорныя творы, аналізаваць іх, раскрываць семантыку фальклорных матываў і вобразаў,павінны авалодаць метадалогіяй рознаузроўневага аналізу фальклорных твораў. 


Матэрыялы дысцыпліны “Фалькларыстыка” засвойваюцца больш паспяхова, дзякуючы каардынацыі яе праграмы з праграмамі іншых дысцыплін вучэбнага плана, такіх, як “Славянская міфалогія”, “Уводзіны ў літаратуразнаўства”, “Гісторыя беларускай літаратуры”, “Тэорыя літаратуры”. 

Агульная колькасць гадзін – 82; аўдыторная колькасць гадзін – 12, з іх: лекцыі – 10, практычныя заняткі – 2. Форма справаздачнасці – залік.
ЗМЕСТ ДЫСЦЫПЛІНЫ

Тэма 1 УВОДНАЯ ЛЕКЦЫЯ, 

ПРАДМЕТНАЕ ПОЛЕ ФАЛЬКЛАРЫСТЫКІ, ФАЛЬКЛАРЫСТЫКА Ў СІСТЭМЕ ГУМАНІТАРНЫХ НАВУК,

АРГАНІЗАЦЫЯ І МЕТОДЫКА ПАЛЯВОЙ ПРАЦЫ

Агульнае паняцце аб фальклоры. Азначэнне фальклору. “Шырокае” і “вузкае” разуменне фальклору ў розных нацыянальных школах (славянскай – перш за ўсё ўсходнеславянскай, заходнееўрапейскай, амерыканскай). Вызначэнні фальклору В.Е. Гусева як 1) вусна-паэтычнай народнай творчасці, 2) комплексу славесна-музычных, гульнёвых (драматычных) і музычна-харэаграфічных відаў народнай творчасці, 3) народнай мастацкай культуры ў цэлым (у тым ліку выяўленчае, дэкаратыўна-прыкладное мастацтва). Сучаснае канцэптуальнае разуменне тэрміна “фальклор”, іншыя сінанімічныя азначэнні і іх гісторыка-культурны кантэкст. Фальклор як мастацтва слова. Фальклор і фалькларыстыка. Сувязь фальклору з умовамі бытавання. Фальклор і іншыя віды мастацтва. Фальклор як сінтэтычны від мастацтва. Гістарычнае развіццё фальклору і прынцыпы яго перыядызацыі. Тыпы фальклорных традыцый (“архаіка”, “класіка”, “постфальклор”), крытэрыі іх вызначэння.

Фалькларыстыка як навука аб народнай творчасці. Раздзелы фалькларыстыкі: тэорыя фальклору, гісторыя фальклору і фальклорных жанраў, гістарыяграфія фалькларыстыкі, палявая фалькларыстыка. Метадалогія фалькларыстычных даследаванняў. Метады і прынцыпы вывучэння фальклору.

Сінкрэтызм фальклору грамадства першабытнаабшчыннага ладу. Архаічны фальклор як крыніца “протажанраў”. Раннетрадыцыйны фальклор – папярэднік нацыянальнага фальклору. Рэгіянальнае, лакальнае, агульнанацыянальнае ў фальклоры. Нацыянальны класічны фальклор як сістэма лакальна-рэгіянальных традыцый.

Разуменне паняццяў “гарадскі фальклор”, “сучасны фальклор”, постфальклор, псеўдафальклор.

Нацыянальная адметнасць беларускага фальклору, этнагенез беларусаў. Фальклорна-этнаграфічныя рэгіёны Беларусі, дыялектнасць фальклору. Беларускі нацыянальны характар і фальклор.

Фалькларыстыка як навука, раздзелы фалькларыстыкі: тэорыя фальклору, гісторыя фальклору і фальклорных жанраў, гістарыяграфія фалькларыстыкі, арганізацыя і методыка збірання фальклорных матэрыялаў і іх пашпартызацыя, сістэматызацыя архіўных звестак, тэксталогія і прынцыпы выдання фальклору. Сутнасць міждысцыплінарнага падыходу ў вывучэнні фальклору. Міждысцыплінарная скіраванасць даследчай праграмы акадэміка М.І. Талстога (пры вывучэнні фальклору Палесся). Методыка збіральніцкай працы: франтальнае (суцэльнае) абследаванне рэгіёна, выяўленне і запіс твораў аднаго ці некалькіх жанраў, паўторны запіс. Арганізацыйныя формы палявой працы: комплексная, стацыянарная, экспедыцыйная. Інтэрв’ю, апытанне, анкетаванне, апісанне як прыёмы збіральніцкай працы. Паняцці “пашпарт тэксту”, “фальклорны архіў”, “фальклорная адзінка”, “справа”, “каталог”, “картатэка” і інш. Задачы фалькларыстычнай тэксталогіі.

Метады вывучэння фальклору: гісторыка-генетычны, гісторыка-культурны (стадыяльны), гісторыка-тыпалагічны, структурна-семіятычны. 

Фалькларыстыка ў адносінах да іншых навук (філалагічных і грамадскіх). Традыцыйныя абмеркаванні суадносін паняццяў “фальклор і этнаграфія”, “фальклор і міфалогія” і “Фальклор і філалогія” (асобна: літаратура / літаратуразнаўства, мова / лінгвістыка). Фалькларыстыка і этнаграфія, фалькларыстыка і міфалогія, фалькларыстыка і этналінгвістыка, фалькларыстыка і псіхалогія. Паняцце архетыпу. Фалькларыстыка і гісторыя.

Тэма 2 СПЕЦЫФІКА ФАЛЬКЛОРУ.

ТЭОРЫЯ І ГІСТОРЫЯ ФАЛЬКЛОРУ

Спецыфіка вуснай народнай творчасці. Праблемы гісторыі вуснай народнай творчасці. Нацыянальная спецыфіка вуснай народнай творчасці, асаблівасці яе жанраў. Спецыфічныя рысы фальклору: ананіманасць, стэрэатыпнасць, вуснасць, калектыўнасць, індывідуальнасць, традыцыйнасць і імправізацыя, варыятыўнасць, варыянтнасць (варыянт і інварыянт, інварыянт і архетып (“протатэкст”)), версія, сінкрэтызм (сінкрэтызм формы, функцыі тэкста, этнаграфізм фальклору), памяць як сродак захавання фальклорных тэкстаў. 

Узроўні праявы спецыфікі фальклорнага тэксту: адметная форма, функцыя (прагматыка), значэнне (семантыка, сувязь з пазатэкставай рэальнасцю). 

Фальклор і літаратура як блізкія і розныя віды мастацтва. Фальклорны тып успрымання рэчаіснасці і інтэрпрэтацыі, адрозненне ад літаратурнага спосабу.

Фальклор як мастацкая сістэма, аб паняццях “мастацкая сістэма” і “дыскурс”. Фальклорны дыскурс як вынік работы фальклорнай свядомасці. 

Фальклор і рэчаіснасць. Тэкст і “другое бачанне” (У. Пропп).

Асноўныя паняцці тэорыі фальклору. Тэорыя і гісторыя фальклору як сістэма абагульненых навуковых ведаў пра фальклор і яго генезіс. Праблемы распрацоўкі тэрміналагічнага апарату фалькларыстыкі. Асноўныя тэарэтычныя падыходы да вывучэння фальклорнага тэксту: тэкст у яго статычным аспекце; тэкст як аб’ект; тэкст у яго дынамічным аспекце; тэкст як акт паводзін (выканання), уключаны ў прагматычны (этнаграфічны кантэкст). 

Тэма 3 ГІСТАРЫЯГРАФІЯ ФАЛЬКЛАРЫСТЫКІ

Гістарыяграфія фалькларыстыкі як галіна, якая даследуе гісторыю збірання, публікацыі і апісанне фальклору ў цэлым ці яго асобных жанраў і відаў, станаўленне і развіццё самой навукі, узнікненне школ і накірункаў у даследаванні фальклору. Асноўныя перыяды ў развіцці фалькларыстыкі на працягу ўсяго перыяду, асноўныя задачы сучаснай фалькларыстыкі ў галіне вывучэння ўласнай гісторыі. Сутнасць канцэпцый фалькларыстычных школ. 

Тэма 4 СТАНАЎЛЕННЕ І РАЗВІЦЦЁ СЛАВЯНСКАЙ ФАЛЬКЛАРЫСТЫКІ, СУЧАСНЫ СТАН І ПЕРСПЕКТЫВЫ СЛАВЯНСКАЙ ФАЛЬКЛАРЫСТЫКІ,

УЗНІКНЕННЕ І РАЗВІЦЦЁ БЕЛАРУСКАЙ ФАЛЬКЛАРЫСТЫКІ.

Зараджэнне славянскай фалькларыстыкі ў рэчышчы агульнай еўрапейскай навукі. Сувязь развіцця фалькларыстыкі з актуальнымі ідэйнымі плынямі.

Месца беларускай фалькларыстыкі ў кантэксце развіцця славянскай і еўрапейскай фалькларыстыкі. Праблемы гісторыі вуснай народнай творчасці. Звесткі пра беларускі фальклор на старонках летапісаў і старажытнай літаратуры. Пачатак сістэматычнай збіральніцкай і даследчай работы ў канцы ХУІІІ – першай палове ХІХ ст. Уплыў ідэй славянскага рамантызму на станаўленне фалькларыстыкі як навукі. Актывізацыя збіральніцкай дзейнасці ў першай палове ХІХ ст., узнікненне цікавасці да абрадаў і звычаяў беларускага народа. Роля З. Даленгі-Хадакоўскага ў вывучэнні духоўнай культуры славян, яго праца “Аб славяншчыне да хрысціянства” (1818 г.). Праца А. Рыпінскага “Беларусь” (1840). А. Міцкевіч як папулярызатар беларускага фальклору сярод славян. Рускае геаграфічнае таварыства і яго роля ў збіранні і вывучэнні беларускага фальклору, Паўночна-Заходні аддзел Таварыства ў Вільні (1867). Я. Баршчэўскі “Шляхціц Завальня” (1844 – 1846), апрацоўка легенд і паданняў, Я. Чачот “Песенькі вясковыя з-над Нёмана і Дзвіны...” (1846).

Асаблівасці фарміравання беларускай фалькларыстыкі ў другой палове ХІХ – пач. ХХ ст., лакальна-рэгіянальны накірунак у вывучэнні фальклорна-этнаграфічных матэрыялаў. Дзейнасць І. Насовіча, “Сборник белорусских пословиц” (1874) – першае навуковае выданне прыказак.

Працы П. Шэйна “Белорусские народные песни” (1874) і “Материалы для изучения быта и языка русского населения Северо-Западного края” (1887 – 1902).
Беларускія матэрыялы ў працах рускіх даследчыкаў-міфлогаў Ф. Буслаева, А. Афанасьева.

Зборнік П. Бяссонава “Белорусские песни” (1871), яго погляды на мову, культуру, народную творчасць беларусаў.

Фальклорна-этнаграфічная дзейнасць М.Я. Нікіфароўскага: “Очерки Витебской Белоруссии”, “Простонародные загадки” (1898), “Полупословицы и полупоговорки” (1910 – 1913), “Белорусские песни “частушки” – першы зборнік беларускіх прыпевак.

Праца А. Багдановіча “Пережитки древнег миросозерцания у белорусов” – першае манаграфічнае даследаванне светапоглядаў беларусаў.

“Беларускі зборнік” Е. Раманава – своеасаблівая энцыклапедыя беларускага фальклору.

Фальклорна-этнаграфічныя матэрыялы Палесся на старонках зборнікаў З. Радчанкі (“Гомельские народные песни (белорусские и малорусские”), 1888, «Сборник малорусских и белорусских народных песен Могилёвской губ.», 1911), Д. Булгакоўскага. М. Доўнар-Запольскага. “Смоленский этнографический сборник” 9 ч. 1-4, 1891 – 1903) І.М. Дабравольскага – багатая крыніца для вывучэння фальклору рускага і беларускага народаў.

Я.Ф. Карскі і яго праца “Беларусы” як першае манаграфічнае апісанне фальклорных жанраў. Зборнікі А.К. Сержпутоўскага і яго роля ў вывучэнні фальклору беларусаў.

Фальклорна-этнаграфічная работа ў Беларусі ў 20-ых гг. ХХ ст. і да нашых дзён. Дзейнасць Інстытута беларускай культуры і стан краязнаўчай работы ў рэспубліцы. Фальклор на старонках часопіса “Наш край”. Фалькларыстычная спадчына З. Бядулі, М. Нікольскага, А. Шлюбскага, М. Гарэцкага, А. Ягорава.

Ідэалагічны ціск і яго праявы ў збіральніцкай і навуковай дзейнасці фалькларыстаў у 30-я гг. ХХ ст. Стварэнне ІМЭФ у АН БССР. Выданне зборнікаў беларускіх народных песеньз нотамі (М. Чуркін, Р. Шырма, Г. Цітовіч, З. Мажэйка, В. Ялатаў і інш.).

Характарыстыка шматтомнага выдання зводу беларускай народнай творчасці (БНТ) з 1970 г., прынцыпы выдання і структура тамоў.

Даследаванне фальклорных жанраў беларускага фальклору: замоў, дзіцячага фальклору, каляндарна-абрадавай паэзіі, казак, сямейна-абрадавай паэзіі, пазаабрадавай лірыкі, баладных песень і інш. (Г. Барташэвіч, К. Кабашнікаў. А. Фядосік, А. Ліс, Л. Салавей, І. Цішчанка, У. Васілевіч, А. Гурскі, Г. Пятроўская, Л. Бараг, І. Крук, Н. Гілевіч, В. Захарава, В. Ліцвінка, А. Ненадавец, Т. Валодзіна і інш.).

Комплекснае даследаванне беларускага фальклору ў выданнях акадэмічнай серыі “Беларускі фальклор: жанры, віды, паэтыка” (2001 – 2004 гг.). Энцыклапедыя “Беларускі фальклор” – першае ў гісторыі нацыянальнай культуры выданне па праблемах духоўнай культуры беларусаў.

Выданне зборнікаў па фальклорным рэпертуары асобных рэгіёнаў Беларусі, шасцітомнай навукова-папулярнай серыі “Традыцыйная мастацкая культура Беларусаў” (пад рэдакцыяй Т.Б. Варфаламеевай і інш.). 

Збіранне і даследаванне беларускага фальклору выкладчыкамі, аспірантамі і студэнтамі ВНУ рэспублікі. Выданне рэгіянальных зборнікаў.

Падручнікі, хрэстаматыі і дапаможнікі па беларускай вусна-паэтычнай творчасці, праграмы-апытальнікі для фальклорнай практыкі студэнтаў.

Тэма 5 ЖАНРАВА-ВІДАВАЯ СІСТЭМА БЕЛАРУСКАГА ФАЛЬКЛОРУ

Жанрава-відавая сістэма беларускага фальклору. Праблема жанру і віду ў фальклоры. Паэтыка жанру як аснова, якая вызначае характар магчымых для тэксту творчых змен. Жанравая характэрнасць твораў і прынцыпы паэтычнага мыслення творцаў. Верагоднае і неверагоднае, сакральнае і прафаннае, рытуальнае і нерытуальнае, дыскурсіўнае і наратыўнае – важныя прыкметы фальклорнай традыцыі. Сістэмы фальклорнай эпікі, лірыкі і драмы. Асаблівасці ўнутрыжанравай класіфікацыі.

Агульныя прынцыпы класіфікацыі фальклору (фармальны, этнаграфічны, сацыяльны, мастацтвазнаўчы, філалагічны). Цыклізацыя ў фальклоры і яе разнавіднасці. Цыкл і жанр. Цыкл і кантамінацыя. Значэнне навукі аб вуснай народнай творчасці: пазнавальны, выхаваўчы і эстэтычны аспекты. Праблемы гісторыі вуснай народнай творчасці. 

Тэма 6 ЗАМОВЫ

Азначэнне жанру. Паходжанне, магічная прырода замоў, іх сувязь з абрадамі. З гісторыяграфіі замоў. Магія слова і магія дзеяння ў замовах. Сувязь з народнай медыцынай.

Класіфікацыя замоў: замовы, звязаныя з гаспадарчай дзейнасцю чалавека, замовы супраць хвароб, замовы, звязаныя з каханнем і сямейным бытам.

Язычніцкія і хрысціянскія элементы ў замовах. Міфалагічная карціна свету ў замовах.

Кампазіцыя замоў, паэтыка: мастацкі прыём ампліфікацыі, паўтор, паралелізм, параўнанне, скразны эпітэт, асаблівасці рытмікі.

Замова, заклінанне, малітва.

Тэма 7 КАЛЯНДАРНАЯ АБРАДНАСЦЬ І ПАЭЗІЯ БЕЛАРУСАЎ

Паняцце аб абрадавай паэзіі. Народны каляндар. Падзел на чатыры каляндарныя цыклы.

Зімовы цыкл каляндарна-абрадавай паэзіі. З гісторыі збірання і вывучэння зімовай каляндарна-абрадавай паэзіі. Каляды (Ражаство). Новы год. Вадохрышча. Структура калядна-навагодняга комплексу: абрады калядавання і шчадравання, ваджэнне казы (мядзведзя, каня, кабылы, жураўля і інш.), рытуальная трапеза, прыкметы і павер’і, звязаныя з першай, другой і трэцяй куццёй, рытуальны дыялог паміж гаспадарамі, рытуал заклікання марозу, навагодняя варажба, калядныя гульні шлюбнага характару (“Жаніцьба Цярэшкі”), пахавальна-памінальнага (“Памярла наша Мальвіна, памярла”). Класіфікацыя і ідэйна-мастацкі змест піліпаўскіх і калядна-шчадроўных песень (агульнакалядных (прадкалядных), уласнакалядных, велічальна-віншавальных, адрасаваных гаспадару, гаспадыні, дачцэ, сыну, песні пад назвай “Каза”, “Васілле”, калядныя карагодныя песні, лірычныя песні, прымеркаваныя да Каляд). Рэгіянальна-лакальныя адметнасці зімовай каляндарна-абразавай паэзіі.

Веснавы цыкл каляндарна-абрадавай паэзіі. Масленічныя абрады і песні. Абрад гукання вясны. Асноўныя матывы песень-вяснянак, іх паэтыка. Архетыпная аснова сістэмы жаночых персанажаў (вясна і маці-зямля).

Вялікдзень, велікодныя песні. Валачобніцтва, геаграфія і класіфікацыя валачобных песень.

Юраўскія абрады і песні. Юраўскі карагод.

Абрад пахавання стралы, семантыка вобраза “стралы”. Паэзія “стралы” ў кантэксте сюжэта асноўнага славянскага міфа (лінія барацьбы Грамавіка са змеем і сямейна-бытавая скіраванасць).

Траецка-сёмушныя абрады і песні. Абрад ваджэння куста, куставыя песні, іх аграрна-гаспадарчая і любоўна-шлюбная тэматыка.

Русаллі. Абрад ваджэння русалкі, характарыстыка русальных песень. Генезіс і семантыка вобраза русалкі. Лакальна-рэгіянальныя адметнасці веснавой каляндарна-абрадавай паэзіі.

Летні цыкл каляндарна-абрадавай паэзіі. Класіфікацыя летніх песень (купальскія, пятроўскія, касарскія, жніўныя).

Купалле, структура купальскай абраднасці, асноўныя матывы купальскіх песень. Характарыстыка вобразаў і сюжэтаў. Міфалагічны аспект купальскіх балад.

Жніўная каляндарна-абрадавая паэзія. Зажынкі. Уласна жніво. Дажынкі. Абрад “завівання барады”. Зажынкавыя, уласна жніўныя і дажынкавыя песні. Матывы, вобразы, сюжэты, паэтыка. Баладны матыў “ваўка-нянькі”. Архаічныя структуры “жніво-вайна”, “вянок – Божы дар” і інш.

Восеньскі цыкл каляндарна-абрадавай паэзіі. Святы “Багач”, “Уздзвіжанне”, “Пакроў”. Восеньскія песні – адметная асаблівасць беларускага фальклору. Адлюстраванне ў восеньскай лірыцы прыродных, бытавых, працоўных рэалій. Класіфікацыя восеньскіх песень. Лёс каляндарнай абраднасці і паэзіі сёння. Сучасныя даследаванні каляндарнай паэзіі беларусаў.

Тэма 8 СЯМЕЙНАЯ АБРАДНАСЦЬ БЕЛАРУСАЎ І ЯЕ ПАЭЗІЯ 

Пераходны характар абрадаў жыццёвага цыкла. А. Ван Генеп і яго метадалогія вывучэння сямейных абрадаў. Аб міфалагічнай універсаліі “праз смерць да новага нараджэння”.

Радзінна-хрэсьбінныя абрады і песні. Беларускія радзінныя абрады і вераванні, звязаныя з дародавым, родавым і пасляродавым цыкламі. Структура радзіннай абраднасці, класіфікацыя радзінна-хрэсьбінных песень. Класіфікацыя радзінна-хрэсьбінных песень, іх жанравыя віды. Песні пра дзіцячую долю, велічальныя хрэсьбінныя песні да дзіцяці, маці, бацькі, бабкі, кума і кумы. Паэтыка радзінна-хрэсьбінных песень.

Вясельная абраднасць і паэзія. Давясельная, уласнавясельная і паслявясельная часткі. Паходжанне вясельнага абраду, асноўныя абрадавыя этапы вяселля і іх сімволіка – сватанне, запоіны, заручыны, зборная субота, каравай, пасад, расплятанне касы, выезд маладога па нявесту, вяселле ў маладой і маладога, пярэзвы (цыганы, куры, вадзіць банкеты і інш.).

Паслявясельныя абрады і звычаі. 

Лакальна-рэгіянальныя асаблівасці вяселля. Класіфікацыя вясельных песень, іх жанравыя разнавіднасці, ідэйна-тэматычны змест, паэтыка.

Рытуальны, міфалагічны, сімвалічны коды вясельных песень. Асноўныя семантычныя коды (касмалагічны, анімалістычны, арніталагічны, раслінны).

Пахавальная абраднасць і хаўтурныя галашэнні. Міфалогія смерці і памерлых. Змястоўнае адзінства трох складнікаў пахавальнай абрадавай традыцыі і фальклору: народныя ўяўленні пра смерць і замагільнае існаванне (ментальны план), традыцыйны пахавальны і памінальны абрады (рытуальны план), моўныя спосабы іх абазначэння і выражэння (вербальны план). Пахавальныя звычаі і іх сувязь з народнымі вераваннямі. Змест галашэнняў і іх традыцыйныя кампазіцыйныя блокі (звароты-воклічы да нябожчыка, пытанні-воклічы, малюнкі мінулага, цяперашняга, будучага, матывы звароту да прыродных сіл і інш.). Асаблівасці імправізацыі ў галашэннях. Дзяды. Духоўныя вершы і псальмы.

Тэма 9 ПАРЭМІЯЛАГІЧНЫЯ ЖАНРЫ 

БЕЛАРУСКАГА ФАЛЬКЛОРУ

Генезіс выслоўяў, прыказак, прымавак, загадак. 

Выслоўі, іх магічная прырода, функцыянальнасць. Групы выслоўяў паводле зместу і функцыянальнага прызначэння. 

Выслоўі-жарты, каламбуры, вітанні і зычанні, праклёны, ганьбаванні, выслоўі-параўнанні. Адрозненне выслоўяў ад фразеалагізмаў, прыказак і прымавак.

Прыказкі і прымаўкі. Азначэнне жанраў, падабенства і адрозненне. Крыніцы ўзнікнення прыказак і прымавак. Тэматычныя аспекты прыказак і прымавак. Вобразны характар прымавак, прымаўкі і фразеалагізмы.

Загадкі. Паходжанне і функцыянальнае прызначэнне загадак. Утылітарная і выхаваўчая роля загадкі. Віды загадак: загадкі-метафары, загадкі-пытанні, загадкі-жарты, загадкі-задачы. Асноўныя ідэйна-тэматычныя групы загадак. Паэтыка загадак: метафара, метанімія, алегорыя, інтанацыя, дыялог, аксюмаран, асаблівасці гукапісу, рытміка загадак. 

Прыкметы і павер’і і іх месца ў сістэме фальклорных жанраў, унутрыжанравая класіфікацыя прыкмет і павер’яў, іх месца ў сістэме фальклорных жанраў.

Тэма 10 КАЗКІ

Казкі. Азначэнне жанру, паходжанне. Класіфікацыя казак. Казкі пра жывёл. Адлюстраванне ў казках рэшткаў абраду ахвярапрынашэння жывёл. Аб стасунках людзей і жывёл. Пра сюжэт “прыгоды звярынага трыкстэра”. Кумулятыўныя, анімалістычныя казкі. Алегарычнасць – важная рыса казак.

Чарадзейныя казкі. Характар канфлікту. Міфалагічная мадэль свету ў чарадзейных казках (цэнтр, перыферыя, мяжа). Вобразы ў чарадзейных казках, іх антытэтычнасць: станоўчыя (адмоўныя, актыўныя) учынкі, арыстакратычныя (дэмакратычныя, звычайныя), звышнатуральныя. Кнігі У.Я. Пропа “Морфология волшебной сказки”, “Исторические корни волшебной сказки”.
Легендарныя казкі, адметнасць іх сістэмы вобразаў.

Сацыяльна-бытавыя казкі, паходжанне, характары і канфлікты, характарыстыка персанажаў. 

Авантурна-навелістычныя казкі. Характары і канфлікты ў бытавых казках.

Тэма 11 НЯКАЗКАВАЯ ПРОЗА, СМЕХАВЫЯ ФОРМЫ ФАЛЬКЛОРНАЙ ПРОЗЫ

Агульная характарыстыка няказкавай прозы. Жанравая класіфікацыя і сістэматызацыя тэкстаў. Легендарнае, фантастычнае і рэалістычнае ў няказкавай прозе. 

Легенды і паданні – як узоры няказкавай прозы. Азначэнне жанраў. Жанрававызначальныя ўласцівасці легенд, паданняў, прымхаў, бываліц, апавяданняў-успамінаў, анекдотаў. Класіфікацыя легенд (міфалагічныя, гістарычныя, тапанімічныя, маральна-этычныя). Асноўныя тэматычныя групы паданняў. 

Небыліцы – адзін з жанраў “народнай смехавай культуры”. Абсурдная карціна свету і прыёмы яе стварэння (парушэнне храналогіі ў развіцці падзей, адсутнасць прычынна-выніковай паслядоўнасці і інш.).

Былічкі. Азначэнне жанру, персанажны склад былічак. Былічкі і народная дэманалогія.

Сказы, апавяданні (мемараты, фабулаты). Устаноўка на дакладнасць, адсутнасць фантастычнай выдумкі, аўтар і апавядальнік – сведкі падзей як жанрававызначальныя рысы сказаў і апавяданняў. 

Анекдоты, жарты, досціпы, іх паходжанне, жанравыя рысы, тэматычныя групы і мастацкія асаблівасці.

Тэма 12 ПАЗААБРАДАВАЯ ЛІРЫКА, 

БАЛАДЫ І ЖОРСТКІЯ РАМАНСЫ, 

СУЧАСНАЯ ЎРБАНІСТЫЧНАЯ КУЛЬТУРА ЯК АБ’ЕКТ ФАЛЬКЛАРЫСТЫКІ

Азначэнне пазаабрадавай паэзіі, шляхі яе развіцця. Прынцыпы класіфікацыі пазаабрадавых песень. Гістарычныя песні. Балады – ліра-эпічны жанр песеннай творчасці. Жорсткія рамансы, рамансы-балады. Паходжанне тэрміна “балада”. Гісторыя ўзнікнення, месца беларускай балады ў славянскай песнятворчасці.

Класіфікацыя балад, рытуальна-міфалагічныя, гульнёва-карагодныя, казачна-легендарныя, навелістычныя. Асноўныя сюжэты і матывы балад: маці заклінае сына ў явар; ператварэнне брата і сястры ў кветку “браткі”, ператварэнне нявесткі, заклятай свякрухай у каліну, смерць дзяўчыны, ашуканай казакамі. Балады з міфалагічнымі матывамі. Балады, што змяшчаюць загадкі. Балады з гістарычнымі матывамі. Балады навелістычныя. Паэтыка балад. 

Любоўныя песні. Эмацыянальнасць і лірызм любоўных песень, вобраз дзяўчыны. Паэтыка любоўных песень.

Сямейна-бытавыя песні. Становішча жанчыны ў сям’і, узаемаадносіны з мужам, свякроўю, свёкрам, залоўкамі. Нядоля жанчыны.

Удовіны песні, сіроцкія песні.

Сацыяльна-бытавыя песні. Рэкруцкія, салдацкія, казацкія песні. Метафарычны вобраз “смерць-вяселле” ў салдацкіх і казацкіх песнях.

Жартоўныя і сатырычныя песні. Сродкі стварэння сатырычных вобразаў (іронія, сарказм, гратэск).

Карагодныя і танцавальныя песні. Іх месца ў жыцці народа і сувязь з каляндарна-абрадавай паэзіяй. Тэматыка і паэтыка карагодна-танцавальных песень.

Песні літаратурнага паходжання.

Прыпеўкі. Азначэнне жанру, паходжанне. Тэматыка прыпевак: пра грамадзянскую вайну, Вялікую Айчынную вайну, пасляваенны час, грамадска-палітычныя тэмы ў прыпеўках. Прыпеўкі літаратурнага паходжання і самадзейныя. Паэтыка прыпевак (манастрофнасць, рыфма, рытм).

Тэма 13 ДЗІЦЯЧЫ ФАЛЬКЛОР

Дзіцячы фальклор як феномен традыцыйнай культуры. 

Паняцце “дзіцячы фальклор”. Прынцыпы класіфікацыі. Улік фактара ўзроставай дыферэнцыяцыі розных жанраў.

Фальклор для дзяцей і ўласна дзіцячая творчасць. Жанравы склад. Вершаваныя і празаічныя, гульнёвыя і негульнёвыя жанры дзіцячага фальклору. Калыханкі, забаўлянкі, функцыянальнаяе прызначэнне і мастацкія асаблівасці, паэтыка. Творы, звязаныя з гульнёй, іх прызначэнне: пястушкі, пацешкі (забаўлянкі), лічылкі, прыгаворкі, песні-гульні, гульнёвыя прыпеўкі. Творы, не звязаныя з гульнёй: заклічкі, маўчанкі, скорагаворкі, навывараткі, дражнілкі, небыліцы, казкі-забаўлянкі.

Сучасная дзіцячая субкультура і фальклор. Новая афарбоўка класічных жанравых форм. Страшылкі і іх персанажы. Сфера сучаснай дзіцячай міфалогіі. Чорны гумар, дэфармацыя ўспрымання свету і маральныя клішэ.

Магчымасці выкарыстання беларускага дзіцячага фальклору ў выхаванні дзяцей, у рабоце дзіцячых садкоў, школ.

Тэма 14 НАРОДНЫ ТЭАТР

Драматургія фальклорна-этнаграфічных комплексаў. 

Народны тэатр як від мастацтва. Вытокі народнага тэатра. Касцюм і маскі, дыялог. Вяселле як тэатралізаванае прадстаўленне , карагоды, гульні.

Батлейка. Віды батлейкі, яе свецкая (рэалістычна-гумарыстычныя сцэны з народнага жыцця) і рэлігійная (нараджэнне Хрыста) часткі.

Містэрыяльная драма “Цар Ірад”. Рэалістычныя і фантастычныя элементы. Народная драма “Цар Максімільян”. Роля народнага тэатра ў станаўленні прафесійнага тэатральнага мастацтва. 

Тэма 15 СУЧАСНАЯ ЎРБАНІСТЫЧНАЯ КУЛЬТУРА 

ЯК АБ’ЕКТ ФАЛЬКЛАРЫСТЫКІ

Уключэнне прадуктаў урбаністычнай “спантаннай” культуры ў лік аб’ектаў сучаснай фалькларыстыкі як сродак унутранага развіцця дысцыпліны, павышэння яе грамадскага значэння. Класіфікацыя жанраў сучаснай урбаністычнай культуры. Адметнасці жанраў сучаснай урбаністычнай культуры: Школьны, студэнцкі, дзявочы, армейскі, блатны, жабрацкі, царкоўны фальклор, фальклор спартсменаў, спартыўных балельшчыкаў, таксістаў, пажарнікаў, музейных работнікаў, праграмістаў, медыкаў, альпіністаў, турыстаў і інш.

Дэманалогія як устойлівая частка міфалагічнай традыцыі; нараджэнне новага персанажнага поля ўнутры сістэмы міфалагічных уяўленняў (персанажы пра НЛА і энланаўтаў, турысцкія апавяданні пра Чорнага альпініста і Белага спелеалота, аповеды пра Снежнага чалавека, Барабашку і пад.). Рэпрадуктыўнасць абрадавай сістэмы; вывучэнне ініцыіруючых па сваёй сутнасці рытуалаў, якія будуюцца на архетыпах традыцыйных абрадаў (рытуалы, народжаныя ў асяроддзі турыстаў, зняволеных лагераў, салдат. Футбольных фанатаў і г.д.), і звязанага з імі фальклору. Інтэрнэт-фальклор як тэксты, якія жывуць у Інтэрнэце і ўзнаўляюць некаторыя якасці вуснай традыцыі (пластычнасць, лёгкасць аддзялення ад аўтара / валадара, адмысловыя суадносіны тэксту – памяці і тэксту – маніфестацыі і іг.д.). 

Фалькларызм і беларуская літаратура. 

ВУЧЭБНА-МЕТАДЫЧНАЯ КАРТА

	Нумар раздзела, тэмы, заняткаў
	Назва раздзела, тэмы, заняткаў; пералік вывучаемых пытанняў
	Колькасць аўдыторных гадзін
	Матэрыяльнае забеспячэння заняткаў (наглядныя, метадычныя дапаможнікі і інш.)
	Літаратура
	Формы кантролю
ведаў

	
	
	Лекцыі
	Практычныя
 (семінарскія)

 заняткі
	Лабараторныя
заняткі
	Кіруемая
самастойная работа студэнтаў
	
	
	

	1
	2
	4
	5
	6
	7
	8
	9
	10

	1
	Уводная лекцыя, прадметнае поле фалькларыстыкі, фалькларыстыка ў сістэме гуманітарных навук, арганізацыя і методыка палявой працы

1 Агульнае паняцце аб фальклоры, сучаснае канцэптуальнае разуменне тэрміна “фальклор”.

2 Тыпы фальклорных традыцый (“архаіка”, “класіка”, “постфальклор”).

3 Фалькларыстыка як навука, сувязь з іншымі навукамі.

4 Методыка збіральніцкай працы.
	2
	
	
	
	
	А [1, 2, 3, 4]
	

	2
	Спецыфіка фальклору, тэорыя і гісторыя фальклору

1 Спецыфічныя рысы фальклору.

2 Фальклор і літаратура як блізкія і розныя віды мастацтва.

3 Фальклор як мастацкая сістэма.

4 Асноўныя тэарэтычныя падыходы да вывучэння фальклорнага тэксту.

	2
	
	
	
	
	А [1, 2, 3, 4]
	

	3
	Гістарыяграфія фалькларыстыкі

1 Гістарыяграфія фалькларыстыкі як галіна, якая даследуе гісторыю збірання, публікацыі і апісанне фальклору.
2 Асноўныя перыяды ў развіцці фалькларыстыкі.

3 Сутнасць канцэпцый фалькларыстычных школ
	2
	
	
	
	
	А [26, 27, 28, 29]
	Тэст

	4
	Станаўленне і развіццё славянскай фалькларыстыкі, сучасны стан і перспектывы славянскай фалькларыстыкі, узнікненне і развіццё беларускай фалькларыстыкі. 

1 Зараджэнне славянскай фалькларыстыкі ў рэчышчы агульнай еўрапейскай навукі. 

2 Дзейнасць беларуска-польскіх фалькларыстаў-збіральнікаў.

3 Лакальна-рэгіянальны накірунак у вывучэнні фальклорна-аэтнаграфічных матэрыялаў.
	
	А [26, 
27, 
28, 29]
	Партфо-ліо

	5
	Жанрава-відавая сістэма беларускага фальклору

1 Праблема жанру і віду ў фальклоры.
2 Сістэмы фальклорнай эпікі, лірыкі і драмы.
3 Агульныя прынцыпы класіфікацыі фальклору.
4 Значэнне навукі аб вуснай народнай творчасці.
	
	А [2, 3,
 4, 5]
	

	6
	Замовы

1 Паходжанне, магічная прырода замоў.

2 Класіфікацыя замоў.

3 Кампазіцыя замоў і іх паэтыка.

4 Язычніцкія і хрысціянскія элементы ў замовах.
	2
	
	
	
	
	А [2, 3, 4, 5]
	

	7

	Зімовы цыкл каляндарна-абрадавай паэзіі
1 Народны каляндар. 

2 З гісторыі збірання і вывучэння зімовай каляндарнай абрадавай паэзіі.

3 Структура калядна-навагодняга комплексу і рэгіянальна-лакальныя адметнасці зімовай абраднасці.

4 Класіфікацыя і ідэйна-мастацкі змест зімовых песень.


	
	
	
	
	
	А [1, 2, 3, 4]
	Падрых-тоўка індыві-дуальных запісаў абрадаў і звычаяў у сваёй мясцо-васці

	8


	Веснавы цыкл каляндарна-абрадавай паэзіі

1 Абрад гукання вясны і асноўныя матывы песень-вяснянак.

2 Валачобніцтва і агульная характарыстыка валачобных песень.

3 Юраўская абраднасць і паэзія.

4 Лакальна-рэгіянальныя адметнасці веснавой каляндарна-абрадавай паэзіі.
	2
	
	
	
	
	
	

	9
	Летне-восеньскі цыкл каляндарна-абрадавай паэзіі

1 Структура купальскай абраднасці і асноўныя матывы купальскіх песень.

2 Жніўная каляндарна-абрадавая паэзія.

3 Восеньскія песні – адметная асаблівасць беларускай фалькларыстыкі.
	
	
	
	
	
	
	

	10

	Радзінна-хрэсьбінныя абрады і песні

1 Беларускія радзінныя абрады і вераванні, звязаныя з дародавым, родавым і пасляродавым цыкламі.
2 Структура радзіннай абраднасці.
3 Класіфікацыя радзінна-хрэсьбінных песень і іх жанравыя асаблівасці.

4 Паэтыка радзінна-хрэсьбінных песень.
	
	2
	
	
	
	А [1, 2, 3]
	Прадстаў-ленне ўласных запісаў вясельнай абраднасці

	11
	Вясельная абраднасць і паэзія

1 Паходжанне вясельнага абраду. 

2 Асноўныя абрадавыя этапы вяселля, іх лакальна-рэгіянальныя асаблівасці.

3 Класіфікацыя вясельных песень.

4 Рытуальны, магічны, сімвалічны коды вясельных песень.
	
	
	
	
	
	
	

	12
	Парэміялагічныя жанры беларускага фальклору

1 Выслоўі і іх магічная прырода.

2 Азначэнне жанраў прыказкі і прымаўкі і іх тэматычныя аспекты.

3 Паходжанне, віды і паэтыка загадак.

4 Прыкметы і павер’і ў сістэме фальклорных жанраў.
	
	А [1, 2,
 3]
	Прадстаўленне калектыўных паведам-ленняў

	13
	Казкі

1 Азначэнне жанру, паходжанне, класіфікацыя казак.

2 Казкі пра жывёл.

3 Чарадзейныя казкі.
4 Сацыяльна-бытавыя казкі.
	
	А [1, 
2, 3]
	

	14
	Няказкавая проза, смехавыя формы фальклорнай прозы

1 Агульная характарыстыка няказкавай прозы.

2 Легенды і паданні – як узоры няказкавай прозы.

3 Былічкі, азначэнне жанру, персанажны склад былічак.

4 Анекдоты, жарты, досціпы
	
	А [1, 
2, 3]
	Творчая работа

	15
	Пазаабрадавая лірыка, балады і жорсткія рамансы
1 Азначэнне пазаабрадавай паэзіі, шляхі яе развіцця.

2 Прынцыпы класіфікацыі пазаабрадавых песень.

3 Балады.

4 Любоўныя, сямейна-бытавыя, сацыяльна-бытавыя песні
	
	А [1, 2, 
3, 4]
	Прэзен-тацыя групавых дакладаў

	13
	Дзіцячы фальклор
1 Дзіцячы фальклор як феномен традыцыйнай культуры.

2 Жанравы склад дзіцячага фальклору.

3 Калыханкі.

4 Дзіцячыя творы, звязаныя з гульнёй
	
	А [1, 2, 3]
	

	14
	Народны тэатр

1 Вытокі народнага тэатра.

2 Батлейка, віды батлейкі.

3 Народная драма “Цар Максімільян”.
4 Роля народнага тэатра ў станаўленні прафесійнага тэатральнага мастацтва.
	
	А [1, 2, 3]
	Дыскусія

	15
	Сучасная ўрбаністычная культура як аб’ект фалькларыстыкі
1 Класіфікацыя жанраў сучаснай урбаністычнай культуры.

2 Адметнасці жанраў сучаснай урбаністычнай культуры.

3 Інтэрнэт-фальклор.

4 Фалькларызм і беларуская літаратура. 
	
	А [1, 2, 3]
	

	
	
	
	
	Залік

